
Izjava  Ambasadora  Gary
Mathewsa,  zamjenika  Visokog
predstavnika i Supervizora za
Brcko
Nedavno su se cule prijetnje, ukljucujuci otvorene prijetnje
raznim zvanicnicima i njihovim porodicama od strane ekstremnih
elemenata. To se ne moze tolerisati. To je kriminal.

U petak, 3. novembra, primili smo tekst saopstenja koji je
Glavni odbor takozvanog Ravnogorskog cetnickog pokreta izdao u
Brckom.

Sadrzaj  ovog  saopstenja  i  oni  koji  su  ga  izdali  u  ovom
takozvanom  Pokretu  su  za  osudu.  Oni  trebaju  biti
sankcionisani.  Saopstenje  sadrzi  izricite  prijetnje  upucene
osobama koje takozvani pokret naziva “izdajnicima” i tvrdnju
da ce “nadlezni organi pokreta… donijeti posebne odluke i
naredbe o sankcionisanju takvih (lica) i njihovih porodica.”
Izmedju ostalog, takozvani pokret upucuje ove prijetnje licima
u upravnim i zakonodavnim tijelima Republike Srpske, Vlade i
Skupstine Brcko Distrikta, policiji, medijima, nastavnicima i
medjunarodnoj zajednici.

Pored prijetnji pojedincima, takozvani Pokret gnusno prijeti i
njihovim porodicama.

Ovo  su  rijeci  i  djela  ekstremista,  kriminalaca,  kukavica.
Ljudi  koji  su  izdali  ovo  saopstenje  predstavljaju  najgore
elemente drustva.

Posebno je sramotno to sto se takozvani cetnicki pokret naziva
“demohriscanskim”. Jasno je da on nije demokratski. Jasno je
da je on antidemokratski. Zapravo, ovako se ponasaju fasisti,

a  ne  demokrate.  Sto  se  tice  hriscanstva,  hriscanstvo
predstavlja ljubav i postovanje ostalih. Takozvani Pokret se
jasno zalaze za mrznju i nasilje.

Oni iz takozvanog cetnickog pokreta koji su odgovorni za ove
prijetnje ce snositi odgovornost. Oni su ti ljudi, ekstremna
manjina koja zeli vratiti proslost nasilja i prijetiti svima
onima koji rade na boljoj buducnosti za gradjane Brckog i
njihovu djecu.

Brcko i svi njegovi stanovnici ce ici naprijed. Oni koje danas
osudjujem ce ostati iza njih.


